२०७० साल साउन १७  गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- South Asia Policy Dialogue on Regional Cooperation for Strengthening National Food Security Strategies कार्यक्रममा भाग लिन राष्ट्रिय योजना आयोगका उपाध्यक्षलाई पठाउने ।  
2. अर्थ मन्त्रालय- पर्वतीय जलाधार क्षेत्रहरुको जलवायु परिवर्तन  समानुकुलन (Building Climate Resilience of Watersheds in Mountain Eco- Regions) आयोजना कार्यान्वयन गर्न एसियाली विकास वैंक मार्फत विश्व वातावरण कोष (Climate Investment Fund) वाट प्राप्त हुने अमेरिकी डलर २३.५ मिलियन र नर्वेजियन सरकारको नर्डिक विकास कोषवाट प्राप्त हुने अमेरिकि डलर ४.६ मिलियन गरी जम्मा २८.१ मिलियन अमेरिकी डलर (करिब रु २ अर्ब ६७ करोड) बराबरको अनुदान सहायता लिने सम्बन्धमा वार्ता गर्न वार्ता टोलीमा प्रधानमन्त्री तथा मन्त्रिपरिषद्को कार्यालय र विज्ञान, प्रविधि तथा वातावरण मन्त्रालयका प्रतिनिधिसमेत थप गर्ने । परामर्शदाताको खर्च घटाउने; सकेसम्म स्वदेशी परामर्शदाता प्रयोग गर्ने व्यवस्था गर्ने,  निर्माण कार्यमा स्थानीय सामग्रीको प्रयोगमा जोड दिने; उपकरण तथा सवारी साधन खरिदमा अत्यावश्यक र कम खर्चिला साधनका लागि मात्र रकम प्रस्ताव गर्ने;  वैदेशिक भ्रमण नराख्‍ने र आयोजना कार्यान्वयनमा राष्ट्रिय प्रणाली प्रयोग गर्ने गरी वार्ता टोली गठन गरी वार्ता गर्न अख्तियारी प्रदान गर्ने । 

3. अर्थ मन्त्रालय- श्रीलंकाको कोलम्वोमा हुने सार्क अर्थमन्त्री तथा सार्क अर्थसचिवहरुको छैठौं बैठकमा भाग लिन प्रतिनिधिमण्डल गठन गरी सहभागी हुन पठाउने ।  
4. अर्थ मन्त्रालय- नायव महालेखापरीक्षक श्री विश्वकान्त गौतमको राजीनामा स्वीकृत गर्ने ।  
5. विज्ञान, प्रविधि तथा वातावरण मन्त्रालय- आगामी साउन २९–३०, २०७० सम्म Saint Lucia, West Indies मा आयोजना हुने ‍Inception Workshop for a New Mechanism – The High Level Support Mechanism  मा सचिव डा. सोमलाल सुवेदीको नेतृत्वमा दुई सदस्यीय प्रतिनिधि मण्डलले भाग लिने । 

6. सहरी विकास मन्त्रालय- सहरी विकास तथा भवन निर्माण विभागमा कार्यरत सि.डि.ई. (रा.प.द्वि.श्रेणी प्रा.) श्री बाल कृष्ण श्रेष्ठलाई निजामती सेवा ऐन¸ २०४९ को दफा २०क(१) बमोजिम मिति २०७०।०४।१९ देखि एक श्रेणी माथिको सु.ई. (रा.प.प्र.श्रेणी प्रा) पदमा वढुवा गर्ने ।
7. सामान्य प्रशासन मन्त्रालय- नेपाल प्रशासन सेवा, राजश्व समूहका उप सचिव श्री शरदकान्त अधिकारीलाई बढुवा समितिको सिफारिसबमोजिम रा.प.प्रथम श्रेणी, सहसचिव (विशेष) पदमा मिति २०७०।४।१ देखि जेष्ठता कायम हुने गरी बढुवा नियुक्ति दिई अर्थ मन्त्रालयको पुल दरबन्दीमा पदस्थापना गर्ने र निज समायोजन पदस्थापन नहुँदासम्म साविक कार्यालयमा कामकाज गर्न खटाउने । 
8. निर्वाचन क्षेत्र निर्धारण आयोगको मिति 2070/4/16 को पत्रलाई दृष्टिगत गरी उक्त आयोगको म्याद आगामी २०७०/4/26 गतेसम्मका लागि थप गर्ने ।
9. इरानका नवनियुक्त राष्ट्रपतिको पदबहाली समारोहमा सम्माननीय राष्ट्रपतिलाई आमन्त्रणपत्र प्राप्त भएकोमा कार्यव्यस्तताका कारण सम्माननीय राष्ट्रपति उक्त समारोहमा सहभागी हुन नसक्ने भएकाले नेपाल सरकारको तर्फबाट पाकिस्तानका लागि नेपाली राजदूत भरतराज पौडेललाई उक्त समारोहमा सहभागी हुन पठाउने । 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल साउन १४  गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. मं.प.बै.सं. ११।०७० मिति २०७०।२।३० को मन्त्रिपरिषद्को बैठकले गठन गरेको निर्वाचन क्षेत्र निर्धारण आयोगका सदस्य डा. मधुनिधि तिवारीले आयोगको सदस्य पदबाट राजिनामा दिनुभएकाले उक्त रिक्त सदस्य पदमा काठमाडौं निबासी प्रा. चुडाराज उप्रेतीलाई नियुक्त गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल साउन १० गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

10. अर्थ मन्त्रालय- पाकिस्तानको ईस्लामावादमा हुने नेपाल–पाकिस्तान संयुक्त आर्थिक आयोगको छैठौं बैठकमा सहभागी हुन प्रधानमन्त्री तथा मन्त्रिपरिषद्को कार्यालयका सहसचिव एक जना समावेश गर्ने गरी प्रतिनिधिमण्डल गठन गरी भाग लिन पठाउने ।  
11. कानुन, न्याय, संविधानसभा तथा संसदीय मामिला मन्त्रालय– बाबुराजा कार्कीलाई दश लाख रूपैयाँ आर्थिक सहायता उपलब्ध गराउने ।
12. परराष्ट्र मन्त्रालय- पूर्व परराष्ट्र सचिव तथा हाल संयुक्त राष्ट्र संघका लागि उप महासचिव महामहिम श्री ज्ञानचन्द्र आचार्य तथा उहाँकी पत्नी श्रीमती सुनीता आचार्यलाई राहदानी नियमावली, २०६७ को नियम १२ को उपनियम (१) को खण्ड (ल) बमोजिम कूटनीतिक राहदानी जारी गर्ने अख्तियारी माननीय परराष्ट्र मन्त्रीलाई दिने र राहदानी नियमावली, २०६७ संशोधनका लागि पेश गर्ने ।
13. भूमिसुधार तथा व्यवस्था मन्त्रालय- आ.व. ०६८।६९ को बजेट वक्तव्यमा ४१ नगरपालिका घोषणा भएकोले नगरपालिकाअनुसार रजिष्ट्रेशन दस्तुर उठाइएकोमा नगरपालिका कार्यान्वयनमा नआएकोले साविक गाउँ विकास समितिको दरबमोजिम रजिष्ट्रेशन दस्तुर उठाउने विषयमा सङ्घीय मामिला तथा स्थानीय विकास मन्त्रालयसँग समन्वय गरी भूमिसुधार तथा व्यवस्था मन्त्रालयले आवश्यक निर्णय लिने।
14. वाणिज्य तथा आपूर्ति मन्त्रालय- एल.पि. ग्याँसको रातो र नीलो रङको सिलिण्डरको प्रयोग र वितरणसम्बन्धी (पहिलो संशोधन) आदेश,  २०७० लाई स्वीकृति दिने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
15. संस्कृति, पर्यटन तथा नागरिक उड्डयन मन्त्रालय- जिल्ला विकास समिति, मकवानपुरलाई दामन भ्यू टावर वन तथा भू-संरक्षण मन्त्रालयको संलग्नतामा शर्तहरू तय गर्ने गरी सञ्चालन गर्न दिने ।
16. निर्वाचन क्षेत्र निर्धारण आयोगको मिति २०७०।४।८ को पत्रलाई दृष्टिगत गरी उक्त आयोगको म्याद समाप्त भएको मितिदेखि १० दिन म्याद थप गर्ने ।
17. मं.प.बै.सं. १७।०७० मिति २०७०।३।२७ को बैठकबाट भूमि सम्बन्धी ऐन, २०२१ लाई संशोधन गर्न बनेको अध्यादेश जारी गर्ने विषयको भूमिसुधार तथा व्यवस्था मन्त्रालयको नं. ९।९-०७०।३।२६ को प्रस्ताव "मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।" निर्णय भएकोमा उक्त प्रस्ताव पछि पेश गर्ने ।
18. निर्वाचन आयोगबाट जारी भएको संविधानसभा सदस्य निर्वाचन आचार संहिता, २०७० पालना गर्ने गराउने ।
19. निर्वाचन आयोगको प.सं.च.नं. ७२ मिति २०७०।४।९ को "राहत वितरण सम्बन्धमा" प्राप्त पत्र कार्यान्वयन गर्न सम्बन्धित मन्त्रालयलाई निर्देशन दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल साउन ९ गते बुधबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

सम्वत् २००६ सालदेखि राणा शासनको विरूद्धको आन्दोलनका योद्धा तथा नेपाली बामपन्थी आन्दोलनमा विगत ६ दशकभन्दा बढी निरन्तररूपमा क्रियाशील बरिष्ठ राजनीतिज्ञ नरबहादुर कर्माचार्यको 2070 साल साउन ९ गते बिहान देहावसान भएकोमा स्वर्गीय कर्माचार्यप्रति हार्दिक श्रद्धाञ्जलि व्यक्त गर्दछ । स्वर्गीय कर्माचार्यले विभिन्न कालखण्डमा भएका जनआन्दोलनहरूमा पुर्‍याउनु भएको योगदानको सम्मान गर्दै कर्माचार्यको पार्थिव शरीरलाई सम्मानका साथ शवयात्रासहित दाह संस्कार गराउने प्रयोजनका लागि गृह मन्त्रालयले देहायबमोजिमको व्यवस्था मिलाउने-
(1) शव वोक्ने आठजना, नेपाल प्रहरीबाट,
(2) अन्तिम संस्कारको समयमा एक सेनामुख, स्कर्टपति प्रहरी निरीक्षकले गार्ड सलामी दिने, 
(3) माग भएमा दुई जना सहयोगी नेपाल प्रहरीबाट उपलब्ध गराउने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल साउन ६  गते आइतबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्न बमोजिम छन :

1. प्रधानमन्त्री तथा मन्त्रिपरिषद्को कार्यालय- २०७० भदौ ३ गते देखि ११ गते सम्म Observation study visit to Japan under the Senior Officials Invitation Scheme of the Government of Japan  मा सचिव कृष्णहरि बाँस्कोटालाई सहभागी हुन पठाउने ।  
2. अर्थ मन्त्रालय- गोरखापत्र संस्थानको महाप्रबन्धकमा  सुशील कोइरालालाई नियुक्त गर्ने नियुक्ति गर्ने । 
3. अर्थ मन्त्रालय- नेपाल खाद्य संस्थानको महाप्रबन्धकमा डा. शिवहरी श्रेष्ठलाई नियुक्ति गर्ने ।
4. अर्थ मन्त्रालय- सविधानसभा निर्वाचनको लागि जापान सरकारबाट प्राप्त हुने वस्तुगत सहायता स्वीकार गर्ने र नेपाल सरकार र जापान सरकार बीच हुने यस सम्बन्धी सम्झौतामा हस्ताक्षर गर्ने अख्तियारी प्रदान गर्ने।  
5. कानुन, न्याय, संविधानसभा तथा संसदीय मामिला मन्त्रालय- नेपाल न्याय सेवाको राजपत्रांकित प्रथम श्रेणीका अधिकृतहरुलाई सरुवा गर्ने ।
6. गृह मन्त्रालय- उपचार वापत सात लाख एक्काइस हजार पाँच सय उन्नानसाठी रुपैयाँ उपलब्ध गराउने र दुर्घटनामा चालकको लापरवाही भए नभएको गृह मन्त्रालयले छानविन गरी आवश्यक कारवाही गर्ने ।
7. गृह मन्त्रालय- प्रमुख निर्वाचन आयुक्तको भ्रमणको स्वीकृति गर्ने ।
8. गृह मन्त्रालय- राष्ट्रिय अनुसन्धान विभागमा नयाँ दरवन्दी सिर्जना गर्ने ।
9. भौतिक पूर्वाधार तथा यातायात मन्त्रालय- बागमति अञ्चलमा दर्ता रहेका २० वर्ष पुराना भाडाका सवारी साधन व्यवस्थापन विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
10. सहरी विकास मन्त्रालय- नेपाल खानेपानी संस्थानका अध्यक्ष श्री जितेन्द्र सिंहलाई विभागीय कारवाही स्वरूप अध्यक्ष पदबाट हटाई रिक्त पदमा श्री विनोदकुमार ढकाललाई नियुक्ति गर्ने विषयको प्रस्ताव – प्रक्रिया पुर्‍याई पुनः पेश गर्ने ।
11. संस्कृति, पर्यटन तथा नागरिक उड्डयन मन्त्रालय- वृहत्तर जनकपुर क्षेत्र विकास परिषद्का अध्यक्ष पदमा श्री राम कुमार शर्मा महोत्तरीलाई ४ वर्षको लागि नियुक्ति गर्ने ।  

12. सामान्य प्रशासन मन्त्रालय- स्वास्थ्य तथा जनसङ्ख्या मन्त्रालय अन्तर्गतका विभिन्न १०(दश) वटा स्वास्थ्य संस्थाहरुको दरबन्दी हेरफेर एवं सङ्गठन संरचना स्वीकृति गर्ने ।
13. स्वास्थ्य तथा जनसङ्ख्या मन्त्रालय- धर्मराज थापासमेतलाई औषधि उपचार वापत बिलबमोजिम जनही पाँच लाख रुपैयाँसम्मको रकम अस्पताललाई सोझै भुक्तानी दिने गरी आर्थिक सहायता उपलब्ध गराउने।  
14. स्वास्थ्य तथा जनसङ्ख्या मन्त्रालय- औषधि उपचार वापत मरिचमान सिंह श्रेष्ठको औषधोपचारका लागि हाललाई पाँच लाख रुपैयाँ नेपाली दूतावासमार्फत अस्पतालालाई भुक्तानी दिने र चक्रप्रसाद वास्तोलाको औषधोपचारका लागि पाँच लाख रुपैयाँ अस्पताललाई सोझै भुक्तानी दिने ।  
15. स्वास्थ्य तथा जनसङ्ख्या मन्त्रालय- डा. काशी कान्त झाको सेवा अवधि थप गर्ने ।  
16. स्वास्थ्य तथा जनसङ्ख्या मन्त्रालय– जिल्ला स्वास्थ्य केन्द्र, दार्चुलाअन्तर्गत ग्वानी उपस्वास्थ्य चौकीका कार्यालय सहयोगी करवीर सिँह धामीको सरकारी कामको सिलसिलामा मिति २०७०।२।११ मा मृत्यु भएकाले निवृत्तिभरण प्रदान गर्ने प्रयोजनका लागि निजामती सेवा नियमावलीबमोजिम निजको नपुग ३ वर्ष २ महिना २१ दिन सेवा अवधि थप गर्ने ।
17. निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –
	क्र.सं.
	    नाम, थर
	  साविक पद र कार्यालय
	सरूवा भएको पद र कार्यालय

	1. 
	श्री उद्धवप्रसाद बाँस्कोटा
	महालेखा नियन्त्रक, महालेखा नियन्त्रकको कार्यालय       
	सचिव, प्रधानमन्त्री तथा मन्त्रिपरिषद्को कार्यालय 

	2. 
	श्री सुमनप्रसाद शर्मा
	क्षेत्रीय प्रशासक, पश्चिमाञ्चल क्षेत्रीय प्रशासन कार्यालय
	महालेखा नियन्त्रक, महालेखा नियन्त्रकको कार्यालय       


18. निजामती सेवा ऐन, २०४९ को दफा १९ को उपदफा (२) को खण्ड (ख) (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित प्रथम श्रेणीका अधिकृतहरूलाई राजपत्राङ्‍‌कित विशिष्ट श्रेणीको पदमा बढुवा गरी देहायबमोजिम पदस्थापन गर्ने –
	क्र.सं.
	नाम, थर
	साविक पद र कार्यालय
	बढुवा पदस्थापन भएको पद र कार्यालय

	1. 
	श्री अर्जुनबहादुर थापा
	सहसचिव,  परराष्ट्र मन्त्रालय 
	सचिव,  परराष्ट्र मन्त्रालय 

	2. 
	श्री श्रीरन्जन लाकौल
	सहसचिव, ऊर्जा मन्त्रालय
	क्षेत्रीय प्रशासक, मध्यमाञ्चल क्षेत्रीय प्रशासन कार्यालय, हेटौंडा

	3. 
	श्री शंकरप्रसाद अधिकारी
	सहसचिव, विज्ञान, प्रविधि तथा वातावरण मन्त्रालय 
	क्षेत्रीय प्रशासक, पूर्वाञ्चल क्षेत्रीय प्रशासन कार्यालय, धनकुटा

	4. 
	श्री ङइन्द्रप्रसाद उपाध्याय
	का.मु. सचिव, प्रधानमन्त्री तथा मन्त्रिपरिषद्को कार्यालय 
	क्षेत्रीय प्रशासक, मध्यपश्चिमाञ्चल क्षेत्रीय प्रशासन कार्यालय, सुर्खेत

	5. 
	श्री लोकदर्शन रेग्मी
	सहसचिव, अर्थ मन्त्रालय 
	क्षेत्रीय प्रशासक, पश्चिमाञ्चल क्षेत्रीय प्रशासन कार्यालय, पोखरा


19. निजामती सेवा ऐन, २०४९ को दफा १९ को उपदफा (२) को खण्ड (ख) (१) बमोजिम गठित समितिको सिफारिसमा राजपत्राङ्‍‌कित प्रथम श्रेणीका सहसचिव श्री राजकुमार मल्ललाई नेपाल सरकारको निजामती सेवाको राजपत्राङ्‍‌कित विशिष्ट श्रेणीको पदमा बढुवा गरी सुदूरपश्चिमाञ्चल क्षेत्रीय प्रशासन कार्यालय, दिपायलको क्षेत्रीय प्रशासक पदमा पदस्थापना गर्ने ।
20. निजामती सेवा ऐन, २०४९ को दफा १९ को उपदफा (२) को खण्ड (ख) (२) बमोजिम गठित समितिको सिफारिसमा नेपाल लेखापरीक्षण सेवाको राजपत्राङ्‍‌कित प्रथम श्रेणीका अधिकृतहरूलाई नेपाल लेखापरीक्षण सेवाको राजपत्राङ्‍‌कित विशिष्ट श्रेणीको पदमा बढुवा गरी देहायबमोजिम पदस्थापन गर्ने –
	क्र.सं.
	नाम, थर
	साविक पद र कार्यालय
	बढुवा पदस्थापन भएको पद र कार्यालय

	1. 
	श्री मोहदत्त तिमिल्सिना
	नायबमहालेखापरीक्षक, महालेखापरीक्षकको कार्यालय 
	उपमहालेखापरीक्षक, महालेखापरीक्षकको कार्यालय 

	2. 
	श्री जनकराज गौतम
	नायबमहालेखापरीक्षक, महालेखापरीक्षकको कार्यालय 
	उपमहालेखापरीक्षक, महालेखापरीक्षकको कार्यालय 


21. मलेसियाका लागि नेपाली राजदूताबासमा रिक्त राजदूत पदमा परराष्ट्र मन्त्रालयका शिष्टाचार महापाल डा. निरञ्जनमान सिंह बस्न्यातलाई परराष्ट्र मन्त्रालयमार्फत सम्बन्धित मुलुकबाट सहमति प्राप्त भएपछि नेपालको अन्तरिम संविधान, २०६३ को धारा १५० बमोजिम नियुक्तिका लागि नेपाल सरकारका मुख्यसचिवले सम्माननीय राष्ट्रपतिसमक्ष पेश गर्ने ।
22. अधिकारसम्पन्न वाग्मती सभ्यता एकीकृत विकास समितिको म्याद २०७२ असार मसान्तसम्म थप गर्ने र अध्यक्ष पदमा सहरी विकास मन्त्रालयका सहसचिव नारायणप्रसाद रेग्मीलाई साविकका अध्यक्षले पाएसरहको पारिश्रमिक र सुविधा उपलब्ध गराउने गरी बढीमा दुई वर्षका लागि नियुक्ति गर्ने । 
23. नेपाल प्रशासन सेवाका राजपत्राङ्‍‌कित प्रथम श्रेणीका देहायका अधिकृतहरूलाई देहायबमोजिम सरुवा गर्ने –
	क्र.सं.
	    नाम, थर
	  साविक पद र कार्यालय
	सरूवा भएको पद र कार्यालय

	1. 
	श्री हरिकुमार श्रेष्ठ
	सहसचिव, राष्ट्रपतिको कार्यालय
	सहसचिव, विज्ञान, प्रविधि तथा वातावरण मन्त्रालय 

	2. 
	श्री वाशुदेव दाहाल
	मध्यपश्चिमाञ्चल क्षेत्रीय प्रशासन कार्यालय, सुर्खेत
	सहसचिव, राष्ट्रपतिको कार्यालय

	3. 
	श्री वीरेन्द्रकुमार यादव
	सामान्य प्रशासन मन्त्रालयको अतिरिक्त समूह
	गृह मन्त्रालय वा अन्तर्गत


24. स्वास्थ्य तथा जनसङ्ख्या मन्त्रालय- मं.प.बै.सं. २०।०७० मिति २०७०।४।३ को मन्त्रिपरिषद्को बैठकले राष्ट्रिय ट्रमा सेन्टर विकास समिति (गठन) आदेश, २०७० स्वीकृत गर्ने विषयको प्रस्ताव "मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।" निर्णय गरेकोमा मन्त्रिपरिषद्, विधेयक समितिको मिति २०७०।४।६ को बैठकले सिफारिस गरेबमोजिम "राष्ट्रिय ट्रमा सेन्टर विकास समिति (गठन) आदेश, २०७०" स्वीकृत गर्ने ।
25. उपराष्ट्रपति कार्यालयको चलानी नं. ५६१ मिति २०७०।३।१७ र परराष्ट्र मन्त्रालयको च.नं. १६ मिति २०७०।४।६ को पत्रलाई दृष्टिगत गरी सम्माननीय उपराष्ट्रपतिलाई भैपरी खर्च बापत अमेरिकी डलर पाँच सय उपलब्ध गराउने ।
26. गोरेबहादुर खपाङ्गी मगर उपचार सहयोग समितिका संयोजक शंकर लिम्बुको मिति २०७०।४।५ को निवेदनलाई दृष्टिगत गरी महोत्तरी, रामनगर-६ निवासी गोरेबहादुर खपाङ्गी मगरलाई थप उपचार खर्च वापत तीन लाख रूपैयाँ आर्थिक सहायता उपलब्ध गराउने । 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल साउन ३  गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. संविधानसभाको अर्को निर्वाचन गराउने उद्देश्यले गठित वर्तमान सरकारले निर्वाचन आयोगमा पदाधिकारीहरूको नियुक्ति गरी निर्वाचनका लागि बजेटको माध्यमद्वारा आवश्यक स्रोत जुटाउनका साथै निर्वाचनको वातावरण निर्माण गर्न प्रयत्नशील रहेको छ । यस परिप्रेक्ष्यमा वर्तमान सरकारले नागरिकतासम्बन्धी कानुनमा आवश्यक संशोधन गरी नागरिकता वितरणको सहज व्यवस्था मिलाई टोली खटाउनुका साथै मतदाता नामावली अद्यावधिक गर्ने कामसमेतमा निर्वाचन आयोगलाई आवश्यक सहयोग पुर्‍याउँदै आएको छ । त्यसैगरी, संविधानसभाको अर्को निर्वाचनका निमित्त प्रचलित कानुनहरूमा समयसापेक्ष संशोधन गर्न राजनीतिक दलहरूलाई पटकपटक आमन्त्रण गरी छलफलद्वारा प्राप्त सुझावका आधारमा सम्माननीय राष्ट्रपतिबाट अध्यादेशहरू जारी भइसकेका छन् । यिनै परिवेशमा निर्वाचनका सम्बन्धमा भिन्न मत राख्ने नेकपा-माओवादी र सो दलसँग सम्बद्ध दलहरूसँग मन्त्रीहरू रहेको वार्ताटोलीले वार्ताको आह्वान गर्दै औपचारिक पत्र पनि पठाएको छ । साथै, मन्त्रिपरिषद्को बैठकबाट पनि समय समयमा राजनीतिक दलहरूलाई वार्तामा आउन आह्वान भएकै छ । यसै सन्दर्भमा नेकपा-माओवादीले वार्ता गर्ने गरी हालै वार्ताटोली गठन गरेको विषयलाई नेपाल सरकारले सकारात्मक रूपमा लिई सोको स्वागत गरेको छ । नेपाल सरकार कुनै पनि समस्याको समाधान आपसी वार्ता र छलफलबाट गर्न सकिन्छ भन्ने कुरामा विश्वास राख्दछ । यस सम्बन्धमा नेपाल सरकार नेकपा-माओवादी र सो दलसँग सम्बद्ध दलहरूलाई वार्तामा आउन पुनः आह्वान गर्दछ ।
2. प्रधानमन्त्री तथा मन्त्रिपरिषद्को कार्यालय- सूचना अध्ययन तथा अवलोकनका लागि गठित उच्च स्तरीय संयन्त्रमा रहने पदाधिकारीको आचारसंहिता, २०७० स्वीकृत गर्ने विषयको प्रस्ताव – आचारसंहिताको सट्टा कार्यविधि बनाई मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
3. प्रधानमन्त्री तथा मन्त्रिपरिषद्को कार्यालय- लोक सेवा आयोगका सचिव श्री नाथु प्रसाद चौधरीलाई Interaction workshop  मा  भाग  लिन स्वीकृति  दिने ।  
4. कृषि विकास मन्त्रालय- डा. कृष्णप्रसाद पन्तको राजिनामा स्वीकृत गर्ने ।  
5. गृह मन्त्रालय- निःशुल्क गैरपर्यटक प्रवेशाज्ञा जारी गर्ने ।  
6. भौतिक पूर्वाधार तथा यातायात मन्त्रालय- लालबहादुर साहलाई राजपत्रांकित प्रथम श्रेणीमा बढुवा गर्ने।  
7. महिला, बालबालिका तथा समाजकल्याण मन्त्रालय- 2nd South Asian National Women's Machineries Consultation Mission विषयक कार्यक्रममा भाग लिने ।  
8. महिला, बालबालिका तथा समाजकल्याण मन्त्रालय- अन्तर्राष्ट्रिय गैरसरकारी संस्थाहरूको परियोजना विश्लेषण तथा सहजीकरण सिफारिश समितिको पुनर्गठन, कार्यक्षेत्र तथा कार्यविधि स्वीकृत गर्ने विषयको प्रस्ताव – मन्त्रालयले नै निर्णय गर्ने गरी प्रस्ताव फिर्ता गर्ने ।
9. रक्षा मन्त्रालय- प्राविधिक महासेनानी पदमा प्राविधिक प्रमुख सेनानी शरदलाल श्रेष्ठलाई पदोन्नति गर्ने।  
10. रक्षा मन्त्रालय- आक्टिङ्ग प्राविधिक महासेनानीमा प्राविधिक प्रमुख सेनानी ईश्वरकुमार श्रेष्ठलाई पदोन्नति गर्ने ।  
11. रक्षा मन्त्रालय-  चालक उपरथी श्री रविचन्द्र शाहलाई Pacific Air Chiefs' Symposium (PACS) मा सहभागी हुन जान स्वीकृति दिने ।  
12. रक्षा मन्त्रालय- नेपाली सेनाको प्रधान सेनापतिलाई संयुक्त अधिराज्य (बेलायत) भ्रमणका लागि स्वीकृति दिने ।  
13. रक्षा मन्त्रालय- प्रधानसेनापतिको चीन भ्रमणका अवसरमा हस्ताक्षर गरिने Protocol मा स्वीकृति दिने।  
14. वन तथा भू-संरक्षण मन्त्रालय- कोशीटप्पु वन्यजन्तु आरक्षको जग्गा समस्या समाधान समिति गठन गर्ने। उक्त समितिले प्रत्येक महिना आफूले सम्पादन गरेको कामको प्रगति विवरण वन तथा भू-संरक्षण मन्त्रालयमा बुझाउनु पर्ने अब आइन्दा यस विषयमा प्रस्ताव नल्याउने । 
15. वन तथा भू-संरक्षण मन्त्रालय- नेपाल प्रहरीलाई प्रयोग गर्न उपलब्ध गराईएका जग्गामा रहेका रुखहरु हटाउने विषयको प्रस्ताव –  यसमा केही नगर्ने ।
16. श्रम तथा रोजगार मन्त्रालय- वैदेशिक रोजगार कार्यसञ्चालन निर्देशिका, २०७० स्वीकृत गर्ने विषयको प्रस्ताव –  मन्त्रिपरिषद्, आर्थिक तथा पूर्वाधार समिति र मन्त्रिपरिषद्, विधेयक समितिको संयुक्त बैठकमा छलफल गरी समितिको निर्णयबमोजिम गर्ने ।  
17. श्रम तथा रोजगार मन्त्रालय- वैदेशिक रोजगार व्यवसाय गर्न इजाजतपत्र प्रदान गर्ने, इजाजतपत्र नवीकरण गर्ने, शाखा खोल्ने तथा प्रतिनिधि (एजेन्ट) नियुक्ति गर्ने सम्बन्धी निर्देशिका, २०७० स्वीकृति विषयको प्रस्ताव –  मन्त्रिपरिषद्, आर्थिक तथा पूर्वाधार समिति र मन्त्रिपरिषद्, विधेयक समितिको संयुक्त बैठकमा छलफल गरी समितिको निर्णयबमोजिम गर्ने ।
18. श्रम तथा रोजगार मन्त्रालय- निजामती कर्मचारीको आधिकारिक ट्रेड युनियनको निर्वाचन कार्यालयको व्यवस्थापन विषयको प्रस्ताव –  यसमा केही नगर्ने ।
19. सङ्घीय मामिला तथा स्थानीय विकास मन्त्रालय- Global Waste to Energy Research and Technology Council (WTERT) द्वारा आयोजित वैठक तथा कार्यशालामा सचिवले भाग लिने ।  
20. सहरी विकास मन्त्रालय- रा.प.द्वि.श्रेणी प्रा. सि.डि.ई. बाट एक तह माथि वढुवा गरी अनिवार्य अवकास दिने ।  
21. सहरी विकास मन्त्रालय–सर्वोच्च अदालत र अख्तियार दुरूपयोग अनुसन्धान आयोगको आदेशको अवज्ञा गरी पदीय आचरण विपरित कार्य गरेको विषयमा मन्त्रिपरिषद्का तर्फबाट सहरी विकासमन्त्रीले नेपाल खानेपानी संस्थानका अध्यक्ष जितेन्द्र सिंहलाई स्पष्टीकरण सोधी आवश्यक निर्णयार्थ मन्त्रिपरिषद्‍मा पेश गर्ने ।
22. सहकारी तथा गरिबी निवारण मन्त्रालय- राष्ट्रिय सहकारी विकास बोर्डको ललितपुर, पुल्चोकस्थित जग्गा लिजमा दिने विषयको प्रस्ताव –  मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
23. सामान्य प्रशासन मन्त्रालय- गिरिशराज जोशीको श्रीमती लक्ष्मी जोशी गिरीलाई थप आर्थिक सहायता उपलब्ध गराउने ।  
24. सामान्य प्रशासन मन्त्रालय- अख्तियार दुरुपयोग अनुसन्धान आयोगको सङ्गठन संरचना तथा दरबन्दी हेरफेर एवं क्षेत्रीय कार्यालयहरुको स्थापना र सङ्गठन संरचना तथा दरबन्दी स्वीकृति गर्ने ।  
25. सिंचाइ मन्त्रालय- सप्तकोशी डुवान/कटानसम्बन्धी समस्या समाधान सुझाव समितिको कार्यावधि मिति २०७० साल पौष मसान्त सम्मका लागि थप गर्ने ।  

26. सूचना तथा सञ्चार मन्त्रालय- श्रमजीवी पत्रकार संवन्धी ऐन, २०५१ को दफा ११ (१) (क) मा व्यवस्था भए अनुरुप न्यूनतम पारिश्रमिक निर्धारण समितिको अध्यक्ष पदमा महेन्द्रनगर,  कञ्‍चनपुरका श्री खेमवहादुर भण्डारीलाई  साविक अध्यक्षले पाए सरहको पारिश्रमिक सुविधा पाउने गरी २ (दुई) वर्षको लागि नियुक्ति गर्ने ।
27.  स्वास्थ्य तथा जनसङ्ख्या मन्त्रालय- डोटी जिल्ला काडामाडौ गा.वि.स.–६ का १२ महिनाका मिलन दमाइ, डोटी जिल्ला काडामाडौ गा.वि.स.–७ का ९ महिनाका सुजता नेपाली, ९ महिनाका गौरी चिराल र डोटी जिल्ला पोखरी गा.वि.स ६ का ९ महिनाका अन्जु वि.क.का चार जना मृतक वालवालिकाहरुको परिवारलाई जनही रु एक लाखका दरले जम्मा रु चार लाख क्षतिपुर्ति उपलब्ध गराउने र कर्मचारीको लापर्वाही भएको भए छानविन गरी कारवाही गर्ने । 
28. स्वास्थ्य तथा जनसङ्ख्या मन्त्रालय- मोरङ्ग जिल्ला कटहरी गा.वि.स. वडा नं. ७ बस्ने  निवेदक विरामी राधे कामतको आर्थिक अवस्था कमजोर रहेकाले निजलाई औषधी उपचार वापत रु १,००,०००।– (एक लाख ) आर्थिक सहायता उपलब्ध गराउने । 
29. स्वास्थ्य तथा जनसङ्ख्या मन्त्रालय–राष्ट्रिय ट्रमा सेन्टर विकास समिति (गठन) आदेश, २०७० स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
30. अख्तियार दुरूपयोग अनुसन्धान आयोगको च.नं. 2384 मिति 2070/3/26 को पत्रबाट प्राप्त अख्तियार दुरूपयोग अनुसन्धान आयोगको मिति 2070/3/25 को निर्णय जानकारी भयो । 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
